
Europako auziaren aurrez-aurre 
Nor ez gaitu arduratzen Europa-

alkarturako bideak ? Europa-alkar-
tua, pakerako eta ekonomi obekun-
tzarako bidea dala uste degu. Euro-
paren barrutiko erriak torkizun illu-
netatik salbatzeko bide bakarra. Sor-
kaldeko otsoengandik, dolarren zu-
rikerietatik eta anai arteko gudu 
negargarrietatik salbatzeko bidea da 
Europak, alkarturik, bere nortasu-
nezko burua zutik jartzea. 

Lengunean, Richard Coudenhove-
Kalergi-ren Europa deritzen dan 
bandera bat, liburu ederra, atsegiñez 
irakurtzen ari nintzan De Gaullek 
Frantzia Merkatu-komunetik autsi-
ko zuen irizpidea eman zuanean. 
Coudenhove-Kalergi, gaurko Euro-
pa-alkarturako bideen aita da, gu-
du-tarteko Paneuropa mugimentua-
ren sortzallea, ta bere iritziak oso 
urruti ikusten ditut De Gaulle-ren 
joka-bideetatik. 

Ez zan berria Europa-alkarte ba-
ten aburua, aitziñatikakoa da iriz-
pide ori. Bañan alkartasun au bere 
bidean jartzeko mugimentu gano-
razkorik etzan sostu mende ontara 
arte. Ori martxan jartzeko, ideak 
eta antolakizunak, Goudenhove-Ka-
lergi jaunak eratu zituan. Couden-
hove, Tokion jayo zan 1394-an, be-
re aita Austrixako enbajadore Japo-
nen egoala, ta bere ama nipona 
zuan. Bi urtekia etorri zan bere gu-
rasoekin Ronsperg urian zuten gaz-
telura (Austrixa). An, gaztarotik, 
kezkatu zan» Bohemia-aleman orre-
tan, Tcheko, Hungrixa eta Austri-
xan artean ziran auxiekin. Maiz iku-
si zituan odol errukabeak ixuritzen 
alkar sakailduaz. Ortik sortu zi-
tzaion alkarte naia. 

Nazio bakoitzaren kondairak, er-
lijioak eta izkuntzak zirala alkarre-
gandik sakabanaturik, sarri batan 
interesagaitik eta urrengo bekaizke-
rizko gorrotoz, auzi-mauzika ta gu-
duka. Egoera orrek kezkaturik, be-
re estudioak bukatu ondoren, Euro-
pa-alkarturako lanean asi zan. Bere 
ustez, Europa beraka joate on erra-
zoi politikoegaitik zan, ta ez biolo-
jikoagaitik. 1923-an eman zion bere 
mugimentu orri asiera «Paneuropa» 
liburua argitaratzean. Urrengo ur-
tean, Viena-n jarri zuan burego bat 
eta "Paneuropa» izeneko aldizkaria-
ri ekin zion. Laster zabaldu ziran 

ordezkariak eta saillak Europako al-
derdi guzietan. Prolema berean li-
buruak argitaratuz joan zan: gai na-
gusitzat arturik: munduko irizpi-
deen krisisa, materialismoa, paketa-
suna, semita-aurka. teknika aurrera-
penak, Errusia gandiko galbide 
arriskuak, alkartasunerako bideak, 
eta abar. Beti Europa gaitik. Bere 
burua «idealista praktikotzat» zuela. 

Bere ideak eta bere gizontasunak 
lortu zuan bide berdiñera eramatea 
Briand, Stresemann, Amery, He-

rriot, Benes, Canbo, Delaisi bezela-
ko gizonak, eta idazleak Thomas 
Mann, Selma Lagerlöf, Karel Chá-
pek, Karin Michaelis eta Stefan 
Zweig bezelakoak. 

Coudenhove-Kalergi-ren iritzian, 
Europa etzuan iltzen zartzaroak. 
Spengler-ek uste zuan bezela, ez; 
eriotza zorian zan bertako semeak 
alkar illaz ekarren ondamendiz. Zar-
tzaroak ez daramaz Europako er-
riak; beren politika sistima txarrak 
baizik. Valéry-k esan zuan lez: Eu-
roparen politika askozaz ere beera-
go dago bere kultura ta ispiritua 
baño. Sistima txar oien aldakizun 
zeatz batek bakarrik ekarriko luke 
sendagarria. 

Suizan zear ibilli zan bertako kon-
federazioa estudiatuz. Ta, orduan 
esan zuan: Suizan konprenitu di-
tzake alemanak eta laterarrak alka-
rrekin anaitasunean bizi daitezkea-
la, batasuneant ta ezta utopia egu-
nen batean Alemani eta Frantzia-
ren arteko mugak ez dirala ikusiko, 
orain Berna eta Waadt-en artean be-
zela. Suizak eman zion ikaspidea. 
federalismo on batek nola jokatu 
bear zuan jakitzeko. Ta, idatzi zuan 
esanaz: «Emen, Europaren bio-
tzean, nazio bat dago izkuntza des-
berdiñen artean erri-maitasun batek 
girotua. auzoko izkuntza batekoak 
bezin anaiki...«. «Lur pobreak, mea-
tzik gabeak, itxasaldetik urruti, esan 
zitekean Europan atzeratuena eta 
pobreena izan bear zala. Baña sui-
zarrak beren esku artu zuten etor-
kizuna; sendo ta zurtasunez; ta 
orain, mende osoko pakea ta onda-
suna dute. Gañera, kolonia gabe, 
iñor menderatzeke. eldu dira Euro-
pako erririk aberatsena izatera. Sui-
zak eztu patentatu era au. Europa 
guziak artu leza bere erara. Suiza-
ren joera ezta ixilleko liburua. De-
nak irakurri lezake modu orrezez, 
modu orrek eraman bai du pakera, 
libertadera eta aurrerapenezko on-
lasunetara. Beraz, Epropa-alkartura-
ko formula ez dago asmatu bea-
rrik». 

Schuman eta Spaak bezelako gi-
zonak errez konprenitu zuten Cou-
denhove-Kalergi-ren idea. Oinetzat, 
erri aundi eta txiki, malla berean 
eta eskubide berdiñekin errespeta-
tzea da, Baña aspalditik susmoa ar-
tua nuen De Gaullek beste era ba-
tera uste duela Europa-ren alkarte 
ori, aundien zuzendaritzapean. Ta, 
era orrek «trust» baten itxura geia-
go eta luzarora gaizki bukatzeko 
bidea. 

Esan ditzake, De Gaulle presiden-
tak, bere erara nai duala Europa-
alkartua Beren denboran Napoleón 
edo Metternich-ek nai izan zuten 
bezela, erri nausikiak eta mende-
koak egiñaz. Eta Coudenhove-Ka-
lergi-ren mugimentua beste gauza 
bat da; onek, Kant-en erara, txiki 
ta aundi. bakoitzaren izkuntzak eta 
oiturak errespetatuz jokatzea da. Ta. 
denborarekin oitura, izkuntza ta 
abar, batasun bateruntz joatekoan, 
bakoitzaren borondatez izan zedilla. 

Paneuropa mugimentuaren eragi-
ñetik sortu ziran O. E. C. E., Ikatz-
alkartea, eta Merkatu-komuna. Eu-
ropari bere barneko gudu itzalak 
urrindu dizkite. Izuturik ziran erri 
txikiak lasaitu dira. Gorrotoaren 
mugak austera dijoaz. Europa, men-
de askoren ondoren, zorionezko bi-
deetara dijoa. Eta orain, penagarria 
litzake, jauntxo batzuek, erriaren 
naiari jaramonik egiteke, beren bu-
ruz jokatuaz, egin dan aurrerakun-
tza etetzea. Arriskuan gaude, zintzo 
jokatzen eztan artean. 

